
 

 

1 Jierferslach KFBoU 2025 

Jierferslach KFBoU 2025 
 

Dit it is it jierferslach fan it Keninklik Frysk Boun om Utens oer 2025.  

 

Bestjoer 

Gearstalling bestjoer 

Yn 2025 wie de gearstalling fan it bestjoer as folget: 

o Foarsitter: Jan Bijkerk       (Lelystêd) 

o Skriuwer: Kees van der Beek, oant 29 maart 2025; (gjin krite) 

Gerrita Otten-Onrust, fan 29 maart ôf; (Utert-Seist) 

o Ponghâlder: Jan Vogel      (Hoarn) 

o Algemien: Luit Dijk      (Lelystêd) 

o Algemien: Piet Bloemsma     (Utert-Seist) 

 

Wiziging bestjoer 

Nei it ôfgean fan skriuwer Kees van der Beek yn de AG op 29 maart 2025 hawwe de fiif 

oerbliuwende bestjoersleden de bestjoerstaken en -wurksumheden ûnderling op’e nij ferdield. 

 

Wurkgroepen 

De AG fan 2025 hat besletten ta it foarmjen fan in wurkgroep ‘Takomst’, dy’t mei it bestjoer de 

aksjes yn it Wurkplan 2025-2027 fierder útwurkje sil. Dizze wurkgroep is ein 2025 gearstald en 

bestiet út Jan Bijkerk, Piet Bloemsma en Jantsje Meijer (krite Lelystêd). De wurkgroep sil yn 

jannewaris 2026 útein sette.  

  

Taken 

Webmaster fan ús webside www.fryskbutenfryslan.frl is Jan Bijkerk.  

 

Ferstjintwurdiging yn oare organisaasjes 

• Jan Bijkerk en Piet Bloemsma wiene fertsjintwurdige nei it IFAT.  

➢ It Frysk Amateurtoaniel (IFAT) is sûnt 1953 de lanlike organisaasje dy’t mei lanlike 

subsydzje – sûnt 2002 yn it ramt fan de Bestjoersôfspraak ‘Friese Taal en Cultuur – 

aktiviteiten fan DoEk (de koepelorganisaasje foar Frysk amateurteäter) en It Keninklik 

Frysk Boun om Utens en harren kriten, befoardert en stipet. 

 

• Kees van der Beek en Piet Bloemsma wienen fertsjintwurdige nei De Fryske Beweging 

(DFB). Nei de AG fan 2025 hat Luit Dijk it plak fan Kees oernommen.  

➢ De Fryske Beweging is sûnt 1945 it oerkoepeljend ferbân fan minsken, selskippen en 

organisaasjes dy’t harren ynsette foar de Fryske taal en kultuer en de Fryske belangen 

yn it algemien.  

Sjoch op www.defryskebeweging.frl en https://goeie.frl. 
 

http://www.fryskbutenfryslan.frl/
http://www.defryskebeweging.frl/
https://goeie.frl/


 

 

2 Jierferslach KFBoU 2025 

Kontaktpersoan 

• Jan Piet Bergmans wie kontaktpersoan foar it bestjoer foar Mediasaken/Omrop Fryslân.  

 

Bestjoersgearkomsten en ôffurdiging 

It bestjoer hat yn 2025 op ûndersteande data foar oerlis by-inoar west en/of bestjoersleden 

ôffurdige nei: 

 

• 31 jannewaris: Lêste gearkomste krite Súdeast-Drinte 

• 4 febrewaris:  KFBoU-bestjoersgearkomste 

• 11 maart:  KFBoU-bestjoersgearkomste fia Teams 

• 15 maart:  Lêste gearkomste krite Meppel 

• 29 maart:  KFBoU Algemiene Gearkomste en MYM 2025 

• 11 april:  Lêste gearkomste krite Assen 

• 28 april:  KFBoU-bestjoersgearkomste 

• 10 maaie: . ‘Bewegingsdei’ 80 jier De Fryske Beweging 

• 21 maaie:  Oerlis IFAT-bestjoer mei Iepen DoEk 

• 2 juni:   Oerlis IFAT-bestjoer mei provinsje Fryslân 

• 13 oktober:  KFBoU-bestjoersgearkomste 

• 10 novimber:  IFAT-bestjoersgearkomste 

• 8 desimber:  KFBoU-bestjoersgearkomste 

• 29 desimber:  Oerlis tarieding AG 2026 mei krite Apeldoarn  

 

Eareleden 

Us earelid en âld-foarsitter Stoffel Haagsma fan De Gordyk is op 17 july 2025 ferstoarn. It 

bestjoer wie ferstjintwurdige by de útfeart yn syn berteplak Wikel.  

Op 31 desimber 2025 hawwe wy twa eareleden: 

 

o Sjoerd D.A. Bakker fan Dalfsen, âld-ponghâlder fan it Boun 

o Kees van der Beek fan Velp, âld-skriuwer fan it Boun. 

Kriten 

Oantal kriten en ledetallen 

Lykas ferwachte set de trend fan delgeande ledetallen en it lytser wurdende tal kriten troch.  

It Boun sette it jier útein mei alve kriten, dy’t mei-inoar 842 leden hiene. Spitigernôch hawwe 

trije fan dizze kriten yn 2025 harren lêste gearkomste hâlden, wêrnei’t dizze kriten opheft binne.  

• Op 23 jannewaris 2025 wie de krite ‘Súdeast-Drinte’ foar de lêste kear by-inoar. 

• Op 15 maart 2025 wie de lêste gearkomste fan krite ‘Waling Dykstra’ fan Meppel. 

• Op 11 april 2025 foel it doek foar krite ‘Us Memmetaal’ fan Assen, dy ’t op dy dei ek 

it 90-jierrich jubileum fierde. 

Op 31 desimber 2025 binne der noch acht oansluten kriten: Apeldoarn, Boadegraven, 

Hilversum, Hoarn, Lelystêd, Swol, Twinte en Utert-Seist mei yn totaal 584 leden.  

Ynformaasje en krite-aktiviteiten 

De ynformaasje oer 2025 dy’t it Boun fan de kriten ûntfongen hat, is ferwurke yn de oersichten 

op de lêste siden fan dit jierferslach. It giet om: de stiftingsjierren en jubilea fan de kriten, de 

hichte fan kontribúsje en tagongsprizen fan gearkomsten, in oersicht fan de ferskate krite-

aktiviteiten yn 2025 en de list fan nammen en emailadressen fan de acht krite-skriuwers. 

 

E-mailstipers 

Yn it ramt fan PLAN23 is it mooglyk makke e-mailstiper fan it Boun te wurden. Oan it 

begjin fan 2024 wiene der rom 120 e-mailstipers. Sels út Nij Seelân, Kanada, Dútslân en 

Spanje binne der e-mailstipers! Oan de ein fan 2025 stie de teller op 118.  

 

AVG – Algemene Verordening Gegevensbescherming – Privasy 

Yn it ramt fan de privasywet, de AVG, binne wy ferplicht belanghawwenden dúdlik te 

meitsjen hokker gegevens wy fan harren hawwe, mei hokker doel, wat de bewartiid is en wa’t 

dêr ynsicht yn hat.  

Op dit stuit bewarret de Bounsskriuwer de neikommende gegevens fan de bestjoersleden fan 

kriten en oare persoanen, dy’t (tydlik) wurksumheden foar it bestjoer útfiere en/of (mei) yn in 

wurkgroep sitte: foarnamme(n) of foarletter(s), achternamme, adres, postkoade, wenplak 

telefoannûmer en adres. De gegevens wurde allinnich brûkt om mei de neamde persoanen te 

kommunisearjen en wurde nea sûnder tastimming oan tredden oanbean. De gegevens binne 

allinnich yn te sjen foar de Bounsbestjoersleden, of it moat wêze, dat de gegevens ek te finen 

binne by de ynformaasje oer de kriten op de webside fan it Boun of yn de kritekrantsjes dy’t de 

kriten dêr publisearje (litte).  

 

Promoasje Boun en nijsfoarsjenning kriten 

It bestjoer tinkt der om, dat aktuele ynformaasje oer it Boun goed te finen is en op ferskate 

plakken neamd wurdt, bygelyks yn it Bûsboekje. Us webside www.fryskbutenfryslan.frl is it 

sintrale punt mei ynformaasje oer it Boun en oer de kriten en harren aktiviteiten.  

Sa stiet op de webside in kalinder mei krite-aktiviteiten fan alle kriten. Yn de ferskate 

kritekrantsjes is mear ynformaasje oer dizze aktiviteiten en oer de kriten sels te finen. Nije 

ferzjes fan kriteblêden kinne nei de foarsitter stjoerd wurde, dy’t se op de webside set.  

De Ynformaasjemap foar kriten wurdt sûnt febrewaris 2025 net mear bywurke, mar der binne in 

soad suggestjes foar gearkomsten en links nei nijsgjirrichge websides te finen.  

De redaksje fan de webside is yn handen fan Jan Bijkerk. It Ambyld mei de jierstikken fan it Boun 

wurdt nei de foarsitters en skriuwers fan de kriten ferstjoerd en nei tal fan Fryske organisaasjes 

en media.  

 

Studinteferienings 

Der binne trije Fryske studinteferienings om utens: FFJ Bernlef yn Grins (Feriening foar Fryske 

Jongerein Bernlef, opjrochte yn 1925),  DSSFS Aldgillis yn Delft (Delfske Studinte Selskip foar 

Fryske Stúdzje, oprjochte yn 1931) en It WSSFS yn Wageningen (It Wageningsk Studinte Selskip 

http://www.fryskbutenfryslan.frl/

foar Fryske Stúdzje, oprjochte yn 1930). It binne foaral gesellichheids-ferienigings,  dêr’t it Frysk 

praten bynt. Harren aktiviteiten binne net spesifyk rjochte op it behâlden en útdragen fan it 

Frysk. Der liket gjin bining mei it Boun (mear) field te wurden. De trije ferienings krije wol alle 

jierren in útnûging foar ús AG.  

Sjoch www.bernlef.frl, www.aldgillisdelft.nl en www.wssfs.nl. 

 

Folkshegeskoalle Schylgeralân (De Folks) 

De Folks op Skylge fersoarget en organisearret meardaagse kursussen en aktiviteiten (û.o. dy’t 

Fryslân en de Fryske taal en kultuer betreffe) en stelt fasiliteiten beskikber foar aktiviteiten dy’t 

in edukatyf of (sosjaal-)kultureel karakter hawwe. De Folks is is in trefpunt midden yn de natoer 

mei woartels yn de Fryske mienskip.  

Sa is der al 75 jier in hechte groep frijwilligers, de Putsjeploech, dy’t aktyf is yn de Putsjewike: in 

wurkwike fol oanpakke, bouwe, herstelle én gesellichheid. De groep bestiet út fakminsken én 

handige entûsjastelingen, û.o. fan de Fryske kriten, mei in hert foar de doelstellings fan De 

Folks. Sjoch www.defolks.nl.  

 

Ta beslút 

It bestjoer tanket alle kriten foar harren ynset en gearwurking mei it Boun yn 2025 en winsket 

elkenien in moai en noflik ferieningsjier mei in soad wille en Frysk fertier.  

 

 

Gerrita Otten-Onrust,  

skriuwer 

  

http://www.bernlef.frl/
http://www.aldgillisdelft.nl/
http://www.wssfs.nl/
http://www.defolks.nl/

Taljochting jierrekken 2025  
 
Taljochting op de rekken fan baten en lesten 2025 

We hawwe in oerskot fan € 9.067,24. Dit komt iendiels troch de subsydzje dy fia it IFAT fan 
de provinsje Fryslân kommen is ( 2 ) en de hichte fan de jeften ( 1 ). 
Opmerkingen 
1. Troch it opheffen fan de krite SED en it oerdragen fan harren oerbleaune fermogen oan  

it Boun, falle de ‘jeften’ folle heger út. Ek is in diel fan de reiskosten fan it bestjoer net 
útbetelle, mar as ‘jeft’ opnommen. 

2. Untfongen provinsjale subsydzje besteande út € 3.500,- foar de AG/MYM fan 2025 en  
€ 5.000,-  foar foarstellingen troch Fryske selskippen.  

3. De kosten van de publisiteit binne heger as begrutte, û.o. troch dat de webside en 
bounsmail flink djoerder wurden binne. 

4. Dit is it diel fan de kosten fan de AG/MYM fan 2025 foar rekken fan it KFBoU (net fan de 
krite Utert/Seist), ekskl. bestjoerskosten enfh. 

 
Taljochting op de balâns 2025 
Opmerkingen 
5. Dit is de provinsjale subsydzje foar de AG/MYM fan 2024, dy troch IFAT yn 2025 betelle 

is; 
6. Dizze € 5.000,- is bestimd as provinsjale subsydzje foar de kosten fan optredens troch 

Fryske selskippen en sil yn 2026 útbetelle wurde;  
7. Dit is it diel fan de € 3.500,- provinsjale subsydzje foar de AG/MYM fan 2025 dy't it 

Boun, konform de wirklike kostenopstelling, werom betelje moat oan de provinsje: (€ 
3.500,- minus € 2.646,65); 

8. De sparrekken oan it ein fan it jier is flink heger as oan it begjin fan it jier. Dit komt û.o. 
troch it ûntfongen subsydzjejild (€ 8.500,-); 

9. Algemiene reserve ôfsplitst fan kapitaal/reserve. 
 

Op de balâns stiet twa kear, dat noch ledekaarten betelle wurde moatte. Foar de kaarten 
fan 2024/2025 en kaarten fan 2025/2026 hawwe wy noch gjin rekkens krigen; sy binne noch 
net betelle.  

 
Taljochting begrutting 2026 

 
Neffens de begrutting 2026 komme we sa'n € 2.200 tekoart. Der is fanôf 2026 gjin 
subsudzje mear fan it IFAT; de provinsje jout gjin boekjiersubsydzje mear. 

 
 Was getekend: 

 
J.H. Bijkerk, voorzitter 

Was getekend: 
 
G. Otten-Onrust, skriuwer 


